
Sa Nauna Ha Sulat Hi Apostol

Pablo
Duun Hu Mga

Taga-Corinto

1lyan a si Pablo sa pinili hu Dios ha apostol hi
Jesu Cristo sa migsulat taini duma ki Sostenes sa
suled taw duun hu pagtuu.

2Sinulatan day inyu sa tagkaamul-amul ha mga
tumutuu diyan ta Corinto ha mga etaw hu Dios
pinaagi hu pagpakigsabuwa nuy ki Jesu Cristo
daw nahimu ha mahimpit duma hu alan ha mga
etaw bisan hindu ha tagsimba daan hu Ginuu taw.

3 Sa Dios ha Amay taw daw si Jesu Cristo ha
Ginuu mag-ila inyu hu grasya daw kalinaw.

Sa Panalangin Pinaagi Ki Jesu Cristo

4Sigi a tagpasalamat duun hu Dios mahitenged
inyu tumenged hu grasya din inyu pinaagi ki Jesu
Cristo 5 ta tumenged hu pagpakigsabuwa nuy ki
Jesu Cristo pigpanalanginan kaw gayed hu alan
bisan hu kaalam nuy daw hu katatau nuy hu
pagtudlu. $Tumenged ta nanggamut diyan ta inyu
sa intudlu day mahitenged ki Cristo 7 hura kaw
kakulangi hu bisan inu ha katatau ha in-ila hu
Balaan ha Ispiritu iman ha tag-angatan nuy sa
pagliku hi Jesu Cristo ha Ginuu taw. 8 Lig-enan din
sa pagtuu nuy hangtud hu katapusan hu panahun
ta daw hura en ikasaway inyu ku lumiku si Jesu
Cristo ha Ginuu taw. 9 Kasaligan gayed sa Dios ha
iyan mighimu inyu ha tumutuu ta daw amin nuy

agdapita hu Bata din ha si Jesu Cristo ha Ginuu
aw.

Sa Pagsawala Hu Mga Tumutuu

10 Mga suled, pinaagi hu ngaran hi Jesu Cristo
ha Ginuu taw aghangyuen ku inyu ha mag-uyuna
kaw gayed ta daw hari kaw mabahin-bahin ba
magsabuwa kaw gayed hu hena-hena nuy daw hu
mga tuyu nuy. 11 Ta intultul dini ta kanak hu
duma duun hu pamilya hi Cloe ha tagsawala kaw.
12Sa duma inyu tag-ikagi ha sumusunud hi Pablo
daw sa duma na ki Apolos, amin daan tag-ikagi ha
sumusunud hi Pedro daw sa duma na ki Cristo.

13 Mabaluy ba diay ha bahin-bahinen si Cristo?
Iyan a ba diay si Pablo inlansang duun hu krus ta
daw maluwas kaw? Kanak ba diay ha ngaran sa
imbautismu inyu? Kena gayed. 14 Tagpasalamat a
gayed ta daruwa da sa nabautismuwan ku diyan
tainyuhaiyan siCrispo daw si Gayo 15ta daw hura
inyu makaikagi ha nabautismuwan pinaagi hu
ngaran ku. 16 Amin pa diay daan nabautismuwan
ku diyan ha iyan sa pamilya hi Estefanas, ba
hura kud en agkahenhenaan ha duma pa. 17 Ta
hura a sugua hi Cristo hu pagbautismu ba sa in-
sugua din kanak iyan sa pagsangyaw hu Maayad
ha Tultulanen. Daw sa pagsangyaw ku kena
pinaagi hu kanak ha kaalam daw hu katatau ku hu
pag-ikagi, ta ku mabenalan sa mga etaw pinaagi
taena kena dan eniyanigkabenali sa kamatuuran
mahitenged hu kamatayen hi Cristo duun hu krus.

Sa Gahem Daw Sa Kaalam Hu Dios
18 Sa tultulanen mahitenged hu kamatayen hi
Jesu Cristo duun hu krus ag-isipen hu mga etaw ha

tagkangalaag ha ba da binuang, ba sikuy sa nan-
galuwas kamatuuran gayed haini ha migpadayag
hu gahem hu Dios. 19 Ta sa insulat ha lalang hu
Dios tagyanaen

“Daeten ku sa katatau hu etaw daw buhaten
ku ha hura pulus hu kaalam taena ha

nakatungha.”
20 Inu man sa pulus taena ha mga matatau daw
taena ha mga manunudlu daw ku mga matatau
hu pagsawala? Hura ba diay ipadayag en kanuy
hu Dios ha sa kaalam hu etaw binuang da?

21 Tinuyu hu Dios ha sa etaw hari makakilala
kandin pinaagi hu kalibutanen da ha kaalam, ta
sa paagi din maluwas sa etaw ku agtuu taini ha
tigsangyaw taw ha ag-isipen hu hari agtuu ha ba
da binuang. 22 Sa tagpan-ahaen hu mga Judio iyan
sa mga belenganen ha timaan hu gahem hu Dios
daw iyan tagsaligan hu mga Griego ha etaw sa
kaalam dan. 23 Ba sa tigsangyaw day iyan si Cristo
sa inlansang duun hu krus, saena agtambagan hu
mga Judio daw ag-isipen daan haena hu kena mga
Judio ha ba da binuang. 24 Ba sa hinimu hu Dios
ha tumutuu mga Judio man daw sa kena, natun-
an dan ha pinaagi ki Cristo impadayag hu Dios
sa gahem daw sa kaalam din. 25 Ta sa kaalam
hu Dios ha ag-isipen hu mga etaw ha binuang da
saena matangkaw pa gayed di hu kinatangkawan
ha katatau hu etaw. Daw sa ag-isipen dan ha
kaluyahen hu Dios tumenged hu kamatayen hi
Cristo duun hu krus saena mabis-ay pa gayed di
hu kinabis-ayan ha etaw dini ta kalibutan.

26 Mga suled, henhenaa nuy ku inu kaw su
makatuu kaw. Atiyuay da sa nakatungha inyu

daw atiyuay da daan sa matangkaw sa kateng-
danan din diyan ta inyu daw atiyuay da inyu
sa tinahud ha etaw. 27 Ba saena ha ag-isipen
hu mga etaw ha hura din kaalam pinili hu Dios
ta daw mapagagayhaan haena sa ag-isipen ha
matatau ha etaw. Daw pinili din daan haena
sa kagi hu mga etaw ha kena angayan ta daw
magayhaan su agkasaligan dan. 28 Pinili hu Dios
sa tagpaamaniyan daw sa tagtameyesen hu mga
etaw daw pinili din daan sa ag-isipen hu mga
etaw ha hura din pulus ta daw saena ha tag-isipen
ha matangkaw iyan man diay hura din pulus.

29 Binuhat din haena ta daw hura etaw ha mak-
agpagalbu duun hu atubangan hu Dios. 30 Iman

pinaagi hu Dios nasabuwa kuy ki Jesu Cristo,
aman tumenged kandin amin taw kaalam daw
inisip kuy hu Dios ha matareng daw mahimpit ha
mga etaw din ha nalibri duun hu mga sala taw.

31 Amanlaus gayed sa insulat ha lalang hu Dios ha
tagyanaen

“Ku amin magpasigalbu kinahanglan ha iyan din
ipasigalbu sa binuhat hu Ginuu.”

2

Sa Katudluanan Pinaagi Hu Balaan Ha Ispiritu

1 Mga suled, su dumiyan a ta inyu hu pag-
panunultul hu lalang hu Dios hura a gamit hu
madagway ha mga lalang daw hu kaalam ha
kalibutanen da, 2 ta tinuyu ku ha hura en lain ha
makatudlu ku inyu ba iyan da gayed si Jesu Cristo
sa inlansang duun hu krus. 3 Duun taena na-
haldek a gayed ku hari ku mahimu sa igpabuhat
kanak hu Dios. 4 Aman su makiglalang a daw

su magtudlu a diyan ta inyu hura a maggamit
hu mga lalang hu matatau, ba sa mga lalang ku
ginaheman gayed hu Balaan ha Ispiritu 5 ta daw
sa pagtuu nuy kena pinaagi da hu katatau hu etaw
ba pinaagi gayed hu gahem hu Dios.

Sa Impadayag Hu Balaan Ha Ispiritu

6 Sa mga magulang ha tumutuu agtudluan day
hu mga madalem en daan ha katudluanan ba
saena hura duun da kapuun hu etaw daw hu mga
punuan dini ta kalibutan, ta sa kandan ha gahem
agkahanaw da. 7 Ba sa mga tigtudlu day iyan sa
hena-hena hu Dios ha inlilung su anay ha daan din
en intagana su hura pa tanghagaa sa bisan inu ta
daw madaye kuy asem. 8 Sa mga punuan duun
taini ha panahun hura gayed makasabut taena, ta
ku natun-an dan pa hari dan ngaay ilansang sa
Ginuu duun hu krus ha iyan labaw hu alan. °Ba
sa insulat ha lalang hu Dios tagyanaen
“Sa hura pa kaaha daw kapaliman hu etaw daw

sa hura pa paghenhenaa hu etaw iyan en
intagana ha ig-ila hu Dios hu mga etaw ha
tagpalangga kandin.”
10 Saini impadayag iman kanuy hu Dios pinaagi
hu Balaan ha Ispiritu.

Agkasusi hu Balaan ha Ispiritu sa alan bisan
sa hena-hena hu Dios. 11 Henhenaa nuy ha sa
etaw iyan da nakatuen hu kaugalingen din. Iling
daan sa Balaan ha Ispiritu haiyan da nakatuen hu
hena-hena hu Dios. 12 Ba inulinan kuy hu Balaan
ha Ispiritu sa napuun duun hu Dios kena duun

hu etaw da ta daw masabut taw sa alan ha in-ila
kanuy hu Dios. 13 Aman ku magtudlu kay duun

hu mga etaw ha inulinan hu Balaan ha Ispiritu
hari kay tag-ikagi hu kalibutanen da ha kaalam
ba pinaagi gayed hu Balaan ha Ispiritu. 14 Sa
etaw ha kalibutanen hari agdawat hu tigtudlu hu
Balaan ha Ispiritu ha sinugu hu Dios ta hari din
haini agkasabut daw ag-isipen din daan ha ba
da binuang, ta sa tagpasabut taini iyan da gayed
sa inulinan hu Balaan ha Ispiritu. 15 Sa etaw ha
inulinan hu Balaan ha Ispiritu agkatun-an din ku
inu sa mapuslanen daw sa hura din pulus, ba
saena ha etaw hari gayed mahukuman hu kena

tumutuu ku inu sa duun hu hena-hena din. 16 Ta
sa lalang hu Dios tagyanaen

“Hura gayed nakatuen ku inu sa taghenhenaen
hu Dios daw hura en daan makagsambag

_ kandin.” _
Ba sikuy sa nakatuu impadayag kanuy sa hena-

hena hi Cristo.

3

Mga Suluguen Hu Dios

1Mga suled, su diyan a pa ta inyu hura a makag-
tudlu hu madalem ha katudluanan iling hu pag-
tudlu ku duun hu mga etaw ha inulinan en hu
Balaan ha Ispiritu, ta mga bata kaw pa duun hu
pagtuu ki Cristo daw sa tagsunuren nuy iyan da sa
inyu ha agkabayaan. 2 Aman sa ig-ila ku inyu ha
katudluanan iling hu gatas ha igpainum hu bata
ta bisan iman hari kaw pa pakakaen hu madesen.
3 Iyan pa taghari diyan ta inyu sa kalibutanen
iling hu kasina daw pagsawala ha iyan timaan ha
agkangailing kaw pa hu kena tumutuu ta iyan nuy
pa gayed tagsunuren sa inyu da ha agkabayaan.

4 Amin diyan ta inyu tag-ikagi ha sumusunud hi
Pablo daw sa duma tag-ikagi ha sumusunud hi
Apolos. Saena iyan timaan ha agkangailing kaw
pa hu kena tumutuu.

5 Henhenaa nuy ha siak daw si Apolos ba kay
da mga suluguen hu Dios ha sinaligan din hu
mga buluhaten daw pinaagi kanay nakatuu kaw
daan. 6Iyan a namula daw si Apolos iyan mig-
alima ba sa Dios iyan migpatubu. 7 Aman sa
angayan ha dayeen kena iyan sa agpamula daw
sa tag-alima ba iyan da gayed sa Dios ta iyan
tagpatubu. 8 Saena ha agpamula daw sa tag-
alima mig-iling da daw sa kada sabuwa kandan
agsuhulan sumala hu pagpaniguru dan. 9 Siak
daw si Apolos ba da migbuliga duun hu buluhaten
hu Dios daw sinyu agkailing kaw hu uma hu Dios
ha pigtalabahuwan day.

Agkailing kaw daan taena ha aghbalayen hu
Dios. 10 Inilahan a kandin hu katenged hu pag-
sugud taini ha balay daw amin lain ha iyan
agdayun duun. Ba mag-andam gayed sa kada
sabuwa ha mapandayaan din sa katukura taini.
11 Sabuwa da gayed sa tinukuran taini ha balay
ha iyan si Jesu Cristo. 12 Sa duma ha tagbalay
duun taini taggamit hu bulawan, salapi daw mga
mahal ha batu, ba sa duma taggamit hu kayu,
sagbet daw mga lagami da. 13 Duun asem hu
Aldaw hu Paghukum igpadayag ku agkainu-inu sa
buhat hu kada sabuwa ta saini agsulayan pinaagi
hu hapuy ku masunug ba daw ku hari. 14 Sa etaw
ha hari masunug sa kandin ha talabahu agbalesan
hu Dios. 15Ba saena ha agkasunug da sa kandin ha



1 Taga-Corinto 3:16-17 viii 1 Taga-Corinto 4:1

talabahu maluwas, ba hura din bales ta agkailing
haena hu etaw ha nakapulaguy duun hu balay din
ha agkabigsulan ba hura din en gayed nauwit.

16-17 Hura nuy ba diay katun-i ha iyan kaw tim-
plo hu Dios daw sa Balaan ha Ispiritu ha sinugu
din didiyan ta inyu? Aman ku amin etaw ha
magdaet taini ha balaan ha timplo silutan gayed
haena.

18 Hari nuy aglimbungi sa kaugalingen nuy. Ku
amin inyu taghena-hena ha matatau gayed kina-
hanglan ha isipen din haena ha hura din pulus
bisan ku ikagiyen hu mga etaw ha buang-buang.
Ku buhaten din haena mabuhat ha matatau gayed
ha etaw. 19 Sa kaalam ha kalibutanen binuang da
duun hu Dios ta sainsulathalalang din tagyanaen
“Sa katatau hu etaw iyan da iglit-ag kandin hu
Dios.” 20 Daw inikagi daan ha “Natun-an gayed
hu Dios ha hura pulus hu hena-hena taena ha
matatau ha etaw.” 21 Aman kinahanglan ha hura
gayed inyu magpagalbu mahitenged hu sabuwa
ha etaw ta sa alan ha maayad in-ila inyu. 22 Siak,
si Apolos daw si Pedro makapaayad inyu. Bisan
sa kalibutan, sa kinabuhi daw sa kamatayen,
sa agkaula-ula iman daw sa maul-ulahan asem
makapaayad en daan inyu. 23 Sinyu mga sakup
kaw hi Cristo daw si Cristo sakup daan hu Dios.

4

Sa Mga Apostoles Hi Jesu Cristo
1 Sikay sa mga apostoles ha sinaligan hu
pagtudlu taena ha inlilung hu Dios su anay;, isipen
kay inyu ha ba kay da mga suluguen hi Cristo.

2 Kinahanglan ha sa sinaligan matinumanen
gayed hu agalen din. 3 Hari a agkasamuk ku
inu sa lalang nuy daw hu duma ha mga etaw
mahitenged hu buluhaten ku ta bisan siak hari
ku aghukuman sa talabahu ku. 4 Bisan ku hura
ku natun-an ha sayep ku ba sa Dios nakatuen ku
amin ku mga sayep, aman iyan da gayed haena
maghukum kanak. 5> Hari kaw gayed maghukum
hu bisan sin-u hangtud ha makaliku sa Ginuu hu
paghukum kanuy. Duun asem taena ha natugun
ha panahun igpadayag din sa alan ha inheles
bisan sa mga katuyuan iman hu etaw. Dayun sa
kada sabuwa dayeen hu Dios sumala hu binuhat
din.

6 Mga suled, saini ha inikagi ku inyu iyan sa
mahitenged kanak daw ki Apolos ta daw matun-
an nuy sa maayad ha agbuhaten sumala hu insu-
lat ha lalang hu Dios daw tumenged taena hari
nuy isipen ha amin labaw kanay. 7 Imba nuy
taghenhenaa ha labaw kaw di hu duma? Hari ba
ba da daan in-ila inyu hu Dios sa didiyan en iman
ta inyu? Ku natun-an nuy en ha ba kaw da daan
inilahi imba kaw man tagpagalbu?

8 Sa hena-hena nuy gid iman maayad en sa
kahimtang nuy ta ba su mga sapian daw mga hari
kaw en. Mambung ngaay ku laus ha mga hari kaw
en ta daw makabulig kay inyu hu paghari nuy.
9Ba sikay sa mga apostoles iman ba su tigpadayag
hu Dios ha iyan kay kinahudiyanan hu alan ta
iling kay taena ha mga etaw ha hinukuman daw
aghimatayan en duun hu atubangan hu alan ha
mga etaw dini ta kalibutan daw duun hu mga
balinsuguen diya ta langit. 10 Tumenged hu pag-

tudlu day mahitenged ki Cristo kagi hu mga etaw
ha mga buang-buang kay, ba taghena-hena kaw
ha matatau kaw gayed tumenged hu pagtuu nuy
kandin. Sikay mga maluya kay ba sinyu mabis-
ay kaw. Sinyu dinayé kaw ba pigtameyes kay hu
kanay. 11 Bisan iman ha panahun agkangauhul
daw agkangalauwan kay, hura day daan mga bisti
daw agpasipalahan kay, ba kay da tagkalaag hu
tagtimaan day 12 daw agpaniguru kay hu pagta-
labahu ta daw kay mauyag. Ku tagtungayawan
kay tig-ampu day ha panalanginan hu Dios haena
sa mga kuntra day. Ku agpasipalahan kay ag-
antusen day haena. 13 Ku agpagagayhaan kay
kandan agpandayaan day gihapun sidan. Bisan
iman taini ha panahun inisip kay ha ba da mga
putput ha hura din en pulus.

14 Mga suled, hura ku haini isulat diyan ta inyu
ta daw magayhaan kaw ba agsambagan ku inyu
iling ha mga pinalangga ku ha bata. 15 Bisan ku
madakel sa migtudlu inyu mahitenged ki Cristo ba
sabuwa a daan ha agkailing hu amay nuy duun hu
pagtuu ki Jesu Cristo tumenged ta migsangyaw a
hu Maayad ha Tultulanen diyan ta inyu. 16 Aman
aghangyuen kuiman inyu ha mangiling-iling kaw
kanak. 17Iyan haini hinengdan ha igpadiyan ku ta
inyu si Timoteo sa matinumanen daw pinalangga
ku ha bata duun hu pagtuu hu Ginuu. Matudluan
kaw kandin hu kanak ha pamatasan duun hu
pagtuu ki Cristo ha iyan tigtudlu ku daan duun
hu duma ha tagkaamul-amul ha mga tumutuu ha
agkaelegan ku.

18 Sa duma inyu tagpagalbu ta abi nuy ha hari

a agdiyan ta inyu. 19 Ba ku itugut hu Ginuu laus a
agdiyan ta daw masusi ku gayed ku ba kaw da ba
tagpasigalbu, 20 ta sa paghari kanuy hu Dios kena
pinaagi hu lalang da ta pinaagi gayed hu gahem
din. 21 Inu man sa igpalabi nuy? Elegan ku ba inyu
daw pamauki daw ku iyan ba agkabayaan nuy sa
magmaluluy-en a inyu?

S

Sa Paghukum Taena Ha Tagbuhat Hu Malaw-ay

1 Amin tultul ha sa sabuwa inyu tagbuhat hu
malaw-ay ta nakig-amula hu asawa hu amay din.
Bahenhenaennuy ha bisan sa hura pa makakilala
hu Dios hari tagbuhat tayana. 2Ba saini ba nuy da
igpagalbu. Maguul kaw ngaay taini daw ipaawa
nuy diyan ta inyu sa tagbuhat tayana. 3-4 Bisan
pa ku madiyu a diyan ta inyu ba ba su didiyan
a da gihapun aman napengahan en sa kanak ha
kahukumi tayan. Ku mag-amul-amul kaw asem
bisan ku hura a diyan ba iyan haini ag-ikagiyen
ku inyu ha pinaagi hu gahem hi Jesus ha Ginuu
Situgyannuy haenasa etaw diya ki Satanas ta daw
mapasipalahan din daw makaghinulsul haena ha
iyan ikaluwas din duun hu Aldaw hu Paghukum
hi Jesus ha Ginuu.

6 Imba kaw man galbuwen? Hura nuy ba diay
katun-iha sa atiyuay da ha igpatulin pakalekep en
duun hu madakel ha harina? 7 Awaa sa sala diyan
ta inyu ha iling hu igpatulin ta daw hura gayed
madaet diyan ta inyu. Mailing kaw iman hu supas
ha hura duun igpatulin ta si Cristo migpakamatay
para kanuy iling hu nati hu karniro ha inhalad

duun hu Aldaw hu Paglabay. 8 Aman magsaulug
kuy iman kena pinaagi hu daan ha supas ha
amin duun igpatulin ha iyan sa pagkamakasasala
daw sa madaet ha hena-hena duun hu duma, ba
pinaagi hu supas ha hura din igpatulin ha iyan sa
laus ha tuyu daw sa pagsunud hu kamatuuran.

9 Insulat kud inyu ha hari kaw maglabet-labet
hu mga etaw ha tagbuhat hu malaw-ay. 10 Kena
ku iyan tagsubayen sa mga etaw ha kena tumutuu
ta tagbuhat sidan hu malaw-ay daw mga agapan
sidan, tagpanlimbung daan sidan daw tagsimba
humga diyus-diyus. Saini ha mga etaw dini gayed
ta kalibutan. 11 Ba sinulatan ku inyu ha hari
kaw maglabet-labet taena ha tag-ikagi ha tumu-
tuu sidan ba tagbuhat hu malaw-ay daw agapan,
tagsimba hu mga diyus-diyus daw agpandaet hu
dengeg, beleng-beleng daw limbungan. Hari kaw
ganl daan makigsalu kandan hu pagkaen.

12-13 Hura taw gayed katenged hu paghukum
taena ha kena tumutuu ta iyan en maghukum
kandan sa Dios, ba kinahanglan ha baldengen taw
sa suled taw hu pagtuu. Aman hari nuy ipaamul
diyan ta inyu sa taghuhat hu malaw-ay.

6

Sa Paghusay Hu Mga Tumutuu

1 Ku amin husayen hu sabuwa inyu duun hu
suled din hu pagtuu, imba man haena duun tag-
sumbung hu kena tumutuu ha maghuhukum ha
sa taghusay ngaay taena iyan da gayed sa mga
tumutuu? 2 Hura nuy pa ba diay katun-i ha sikuy

sa mga tumutuu aghukuman taw asem sa kaet-
etawan? Ku agkahukuman nuy asem sa kaet-
etawan imba nuy man hari agkahusay sa atiyuay
da ha pagsawala? 3 Hura nuy ba diay katun-i
ha bisan asem sa mga balinsuguen aghukuman
taw? Imba nuy man hari agkahusay sa tagsaba
ha dini da ta kalibutan? 4 Ku amin nuy mga
husayen imba nuy man duun pa igpahusay hu
mga etaw ha kena tumutuu? 5 Inikagi ku haini ta
daw mapagagayhaan kaw. Hura en ba diay bisan
sabuwa diyan ta inyu ha pakatuen hu paghusay
inyu sinyu sa mga tumutuu? ¢ Kinahanglan pa ba
gayed ha magsasaba sa migsusuled ha tumutuu
daw ipahusay paman hu kena tumutuu?

7 Saini ha tagbuhaten nuy iyan timaan ha
maluya kaw gayed hu pagtuu. Imba nuy man
hari agkaantus sa pagpasipala daw sa kalimbungi
inyu? 8 Ba sinyuiyan kaw en nasi agpandaeg-daeg
daw agpanlimbung bisan duun hu mga suled nuy
da ha tumutuu.

9 Hura nuy ba diay katun-i ha sa tagbuhat hu
madaet harl makaseled duun hu tagharian hu
Dios? Hari kaw magpalimbung ta sa mga etaw
ha tagbuhat hu malaw-ay daw sa tagsimba hu
diyus-diyus, sa agpanapaw daw sa mga bay-ut,
10 sa takaw daw sa agapan, sa beleng-beleng, sa
tagpandaet hu dengeg daw sa mga limbungan
hari gayed makaseled duun hu tagharian hu Dios.
11 Sa duma inyu agkailing taini su anay. Ba iman
nahenawan en sa mga sala nuy daw himpit kaw

en iman ha etaw hu Dios. Nabuhat kaw daan ha
matareng pinaagi ki Jesu Cristo ha Ginuu daw hu

Balaan ha Ispiritu ha sinugu hu Dios.

Sa Lawa Iyan Timplo Hu Dios

12 Amin nuy napaliman ha “Mabaluy ku buhata
sa alan ha kena madaet.” Saini laus gayed ba hen-
henaa nuy daan ha hari haini alan makapaayad
kanuy. Mahimu ku buhata sa alan ba hari a
agkabaya ha maulipen a hu bisan inu. 13 Laus
gayed ha sa kalan-enen intagana para hu etaw
daw sa etaw tinaganahan hu kalan-enen, ba saini
alan agtapusen da hu Dios. Sa lawa hura itagana
hu malaw-ay ha buhat ba intagana haena hu agk-
abayaan hu Ginuu, daw sa Ginuu iyan tag-alima
hu etaw. 14 Sa Dios iyan migbanhaw ki Jesus daw
aghanhawen kuy daan kandin pinaagi hu gahem
din. 15 Hura nuy ba diay katun-i ha sa lawa nuy
bahin man hu lawa hi Cristo? Mabaluy ba diay ha

sa duma ha bahin hu lawa hi Cristo iamul duun
hu makasasala ha bahi? Hari gayed. 16 Henhenaa

nuy ha saena ha pakigsabuwa hu madaet ha bahi
sabuwa da sidan ta sa lalang hu Dios tagyanaen

“Sa daruwa nabuhat ha sabuwa da.” 17 Ba sa etaw
ha nakigsabuwa duun hu Ginuu sabuwa daan

sidan hu hena-hena.

18 Magpadiyu kaw gayed hu pagbuhat hu
malaw-ay. Saduma ha sala hu etaw hari pakadaet
hulawa din, ba sa tagbuhat hu malaw-ay nakasala
duun hu kaugalingen din. 19 Hura nuy ba diay
katun-i ha sa lawa nuy iyan man timplo hu
Balaan ha Ispiritu ha didiyan ta inyu ta in-ila
en haini hu Dios? Sa lawa nuy kena en inyu 20 ta
mahal tungkay sa kapalita taini hu Dios. Aman
gamita sa lawa nuy ha makapadayé hu Dios.

7

Sa Pag-asawa

1 Iman mahitenged hu mga panginginsa nuy
duun hu sulat nuy kanak iyan haini tubag ku
diyan ta inyu.

Maayad ngaay ku sa maama hari en manga-
sawa. 2Ba para ha hari haena masulayan maayad
pa ha sa etaw amin din asawa. 3 Kinahanglan ha
sa maama magtugyan hu kaugalingen din duun
hu asawa din daw sa bahi magtugyan daan hu
kaugalingen din duun hu asawa din. 4 Ta sa bahi
kena iyan tagbaya hu lawa din ba iyan gayed
sa asawa din. Iling daan ha sa maama kena
iyan tagbaya hu lawa din ta iyan sa asawa din.
5 Sinyu sa mig-asawa, kinahanglan ha hari kaw
magpabalibara ku hura nuy daan nasabutan ha
panahun hu pag-ampu. Ba ku mapenga haena
buhaten nuy gihapun sa pag-asawa nuy ta daw
hari kaw masulayan hi Satanas tumenged ta hari
kaw pakapugung hu kaugalingen nuy.

6 Inikagi ku haini hu pagtugut inyu ha manga-
sawa kaw ba kena haini kasugua inyu 7 ta igpalabi
ku ganingaay ha sa alan ha maama mailing kanak
ha hura en pangasawa. Ba sa kada sabuwa kanuy
inilahan hu Dios hu hura mag-iling ha kahimtang.

8 Sinyu sa hura din asawa daw sa mga balu,
ikagiyen ku inyu ha maayad ngaay ku ilingan a
inyu ha hura en pangasawa. ° Ba ku hari kaw
makapugung hu kaugalingen nuy maayad pa ku
mangasawa kaw ta maayad pa ha sa etaw amin

din asawa di sa mag-antus hu kabaya din hu pag-
pangasawa.

10 Sinyu sa amin din en asawa, amin ku ag-
ikagiyen inyu. Saini kena kanak da ha hena-

hena ta sugu hu Ginuu ha sa bahi kinahanglan
ha hari din gayed endaan sa asawa din. 11 Ba ku
mangenda man ugaling kinahanglan ha hari en
gayed magpaasawa daw ku mabaya maglikuay da
sidan hu asawa din. Sa maama daan kinahanglan
ha hari din gayed endaan sa asawa din.

12 Amin ku pa ag-ikagiyen duun hu duma inyu
ha hura isugu kanak hu Ginuu ba kanak da ha
salambagan. Ku amin maama ha tumutuu ha

sa_asawa din kena tumutuu daw sa bahi hari
agkabaya ku makag-endaay sidan, kinahanglan

ha hari din gayed haena endaan. 13Iling daan hu

bahiha tumutuu daw kena tumutuu sa asawa din
daw sa maama hari gayed agkabaya ku makag-

endaay sidan, kinahanglan ha hari din gayed

haena endaan 14 ta saena ha kena tumutuu ma-
panalanginan hu Dios pinaagi hu asawa din ha

tumutuu daw sa mga bata dan mapanalanginan

daan.
15Ba ku sa asawa ha kena tumutuu agkabaya ha

makig-endaay mabaluy haena ta agkabayaan hu
Dios ha malinawen sa pagdapita nuy alan 16 daw
hari nuy man daan masiguru ha pinaagi inyu
maluwas sa asawa nuy.

Sa Kahimtang Hu Etaw Su Makatuu

17 Ku inu sa kahimtang taw su anay kuy en
himuwen hu Dios ha tumutuu iyan haena pag-
baya hu Dios kanuy, aman padayunen taw sa
pagsunud hu Dios duun taena ha kahimtang. Iyan
haena tigtudlu ku duun hu alan ha mga tumutuu
bisan hindu. 18 Ku amin inyu nakatuu ha daan en
nasirkunsidahan sumala hu tulumanen hu mga
Judio kinahanglan ha haridin en haena balhinen.

Daw ku amin inyu nakatuu ha kena Judio hari
en daan magpasirkunsida. 19 Ta saena ha mga
tulumanen hura taena pulus ta sa mahinengda-
nen gayed iyan sa pagtuman hu mga sugu hu
Dios. 20 Kinahanglan ha sa kada sabuwa inyu
magpabilin duun hu kahimtang nuy su panahun
ha makatuu kaw. 21 Ku daan kaw en ulipen su
makatuu kaw hari kaw agkasamuk. Ba ku amin
paagi ha malibri kaw duun hu pagkaulipen nuy
buhata nuy haena. 22 Ta sa ulipen ha nakatuu in-
isip hu Ginuu ha kena ulipen, daw sa kena ulipen
su anay makatuu nabuhat ha ulipen hi Cristo.
23Mahal gayed sa kapalita inyu hu Dios aman hari
kaw ba da magsunud-sunud hu etaw. 24 Aman
mga suled, ku inu sa kahimtang nuy su makatuu
kaw kinahanglan ha magpabilin kaw duun duma
hu Dios.

Sa Katudluanan Mahitenged Hu Hura Din
Asawa

25 Iman mahitenged hu hura din asawa amin
ku ag-ikagiyen inyu bisan ku hura isugu kanak hu
Ginuu, ta kasaligan a tumenged hu kahid-u din
kanak. 26 Tumenged ta pakauma iman sa mga
malegen iyan hena-hena ku ha maayad pa gayed
ha harikaw en mangasawa. 27 Ku amin nuy asawa
hari nuy en ag-endai. Ba ku hura nuy pa asawa
hari kaw taghena-hena hu pagpangasawa. 28 Ku
mangasawa kaw hari kaw makasala daw ku mag-
paasawa sa mga bahi hari daan sidan makasala.
Ba agkabayaan ku ngaay ha makalikay kaw duun
hu mga kasamukan ha agkaagiyan hu mig-asawa.

29 Mga suled, sa hena-hena ku iyan haini. Tu-
menged ta mababa da sa panahun sinyu sa amin
din asawa kinahanglan ha sa buluhaten hu Dios
ipalabaw nuy gayed di hu pamilya nuy. 30 Ku
agkalipay kaw daw ku agkaguul kaw hari nuy
iyan haena ipalabaw. Sinyu sa agpamalit, isipen
nuy ha sa katigayunan nuy kena inyu. 3! Sinyu
sa tagpahimulus hu mga butang dini ta kalibutan,
hari nuy haena iyan ipalabaw duun hu hena-hena
nuy ta sa mga butang duun taini ha kalibutan
agkahanaw da.

32 Agkabayaan ku ngaay ha hari kaw

masamukan. Sa maama ha hura din asawa
hura pakasamuk kandin hu pagsunud din hu

Ginuu ta iyan da taghenhenaen din sa agkabaya-
bayaan hu Ginuu. 33 Ba saena ha asawahan en sigi
da agkasamuk hu kahimtang dan ku in-inuwen
din ha mabaya-baya gayed sa asawa din 34 na
tumenged taena agkasaad sa hena-hena din. Daw
saena ha bahi ha hura kaasawa hura pakasamuk
kandin hu pagsunud din hu Ginuu ta sa lawa daw
sa hena-hena din intugyan din duun hu Ginuu.
Ba saena ha asawahan en sigi da agkasamuk hu
kahimtang dan ku in-inuwen din ha mabaya-baya
gayed sa asawa din. 35 Hari ku inyu agbaldengen
ba inikagi ku haini ta makapaayad inyu ta daw
hura makasamuk hu pagsunud nuy hu Ginuu.

36 Ku amin amay ha hari din gayed igpaasawa
sa magulang en ha laga din ha agkabaya en ngaay
agpaasawa, kinahanglan ha tugutan din haena ta
saini kena sala. 37 Ba ku sa amay nakahena-hena
gayed ha hari din en igpaasawa haena sa laga
din daw hari daan sa laga agkabaya tagpaasawa,

maayad daan. 38 Aman ku tugutan din maayad, ba
ku hari din labaw pa ha maayad.

39 Sa bahi hari din gayed maendaan sa asawa
din ku bubuhay pa haena. Ba ku matay en haena
mabaluy en ha magpaasawa hu bisan sin-u ha
agkabayaan din, ba kinahanglan ha magpaasawa

hu tumutuu. 40 Ba sa kanak ha hena-hena na
maayad pa ku harl en magpaasawa. Saini tin-

uuwan ku ha impadayag kanak hu Balaan ha
Ispiritu ha sinugu hu Dios.

8

Sa Katudluanan Mahitenged Hu Inhalad Hu
Mga Diyus-diyus

1 Iman mahitenged hu pagkaen ha inhalad
duun hu mga diyus-diyus iyan haini igtudlu ku
inyu.

Natun-an taw en ha agpakatuen kuy. Ba bisan
pa taini hari kuy magpagalbu hu natun-an taw
ta kena haini iyan makabulig hu pagtuu hu mga
duma taw ba pinaagi da gayed hu pagpalangga
taw kandan. 2 Saena ha taghena-hena ha matatau
en hura din pa katun-i sa laus ha kaalam. 3 Ba sa
etaw ha tagpalangga hu Dios agkakilala gayed hu

Dios.
4 Aman mahitenged hu pagkaen taena ha in-

halad duun hu mga diyus-diyus natun-an taw en
ha sa mga diyus-diyus kena laus ta sabuwa da
gayed sa laus ha Dios. > Bisan pa ku madakel
sa tagngaranan hu diyus diya ta langit daw dini
ta kalibutan ha binuhat hu mga etaw ha mga
magbabaya dan 6 ba natun-an taw en ha sa
Dios sabuwa da gayed. Saena iyan Amay taw

ha migtanghaga hu alan daw iyan sinimba taw.
Amin daan sabuwa da ha Ginuu taw ha iyan si
Jesu Cristo. Pinaagi kandin tinanghaga sa alan
daw iman amin taw bag-u ha kinabuhi.

7Ba amin mga tumutuu ha hura pa makasabut
taini. Saena sidan naanad en hu diyus-diyus
aman bisaniman ku agkaen sidan humga inhalad
taenaabidan hanakasimbaendaansidanhumga
diyus-diyus. Saena nakapasamuk hu hena-hena
dan ta nakasala kun sidan pinaagi taena. 8 Ba sa
kalan-enen hari pakadaet hu pagdapita taw hu
Dios ta ku kumaen kuy daw ku hari iling da.

9Ba kinahanglan ha mag-andam kaw gayed ha
saini ha hura ibaldeng inyu hari mabuhat ha iyan
igpakasala hu hura pa makasabut. 10 Ta sinyu sa
nakatuen taini, ku maaha kaw hu etaw ha hura
pa makasabut ha agkaen kaw taena ha inhalad
duun hu mga diyus-diyus madasig daan sidan hu
pagkaen taena. 11 Aman pinaagi hu natun-an nuy
nadaet sa pagtuu hu suled nuy ha linuwas daan hi
Cristo pinaagi hu kamatayen din. 12 Tumenged ta
iyan kaw nahimu ha impakasala hu suled nuy ta

nahenhenaan din daan ha nakasala na nakasala
kaw daan diya ki Cristo. 13 Aman ku sa pagkaen ku

iyan igpakasala hu suled ku hari a gayed umisab
kumaen hu karni ha inhalad duun hu mga diyus-
diyus.

9

Sa Katengdanan Hu Apostoles

1 Amin ku katenged hu pagbuhat taena ha
insalig kanak tumenged ta apostol a daan ta
migpaaha kanak si Jesus ha Ginuu taw daw iyan

kaw mga bunga hu pagpaniguru ku duun hu bu-
luhaten hu Ginuu. 2 Bisan pa ku kagi hu duma
ha kena a apostol ba makaikagi kaw ha apostol
a gayed ta natun-an nuy haini ha pinaagi kanak
nakatuu kaw duun hu Ginuu.

3 Ku amin tagpanginginsa kanak iyan haini
tubag ku. 4 Pinaagi hu pagtudlu day ki Bern-
abe hura day ba diay katenged hu pagpanayu hu
pagkaen daw hu mainum? 5Daw hari ba diay ma-
baluy ha ilingan day sa tagbuhaten hu duma ha
mga apostoles daw hi Pedro daw hu mga suled hi
Jesus ta samga asawa dan tagduma-duma kandan
hu paghipanawa dan? 6 Iyan kay da ba diay ki
Bernabe magtalabahu ta daw kay mauyag?

7 Amin ba diay sundalu ha iyan da tagsuhul
hu kaugalingen din? Amin ba diay tag-uma ha
hari makakaen hubunga taena haimpamula din?
Bisan sa maghalantay hu mananap amin din daan
bahin taena ha tagbantayan din. 89 Saini ha
pananglitan kena kanak da ta duun hu Kasug-
uan insulat hi Moises ha tagyanaen “Harl nuy
agbangeta sa baka ku tag-aradu kaw.” Iyan da ba
diay sa mga baka agkasamukan hu Dios? 10 Kena
gayed ta saini insulat mahitenged kanay ta sa
tagdaru daw sa taglegtay taghinam gayed ha amin
din bahin. 11 Tumenged ta sa impamegas day
diyan ta inyu iyan sa kamatuuran mahitenged hu
Dios hari ba diay mabaluy ha ilahan kay daan
inyu hu igkauyag day? 12 Ku amin katenged hu
duma hu paghinam taini di ba labaw pa man sa
kanay ha katenged?

Ba saini ha katenged hura day buhata ta impal-
abi day ha mag-antus kay hu mga malegen ta daw

hura makaelang hu pagsangyaw day hu Maayad
ha Tultulanen mahitenged ki Cristo. 13 Hura nuy
ba diay katun-i ha sa mga tagtalabahu diya ta
Timplo diya da daan agtimu hu pagkaen dan daw
saena ha sinaligan hu paghalad agtimu daan hu
bahin dan duun? 141Iling daan sa Ginuu migsugu
ha saena ha tagsangyaw hu Maayad ha Tultula-
nen tumimu gayed hu mga kinahanglanen din
duun hu pigsangyawan din.

15 Ba bisan pa taini hura a panayu duun hu
bisan sin-u. Daw bisan iman hari a daan ag-
panayudiyan ta inyu, ta igpalabi ku ha matay a hu
kauhul di hu pagpanayuay diyan ta inyu ta daw
hari kaw makaikagi ha bidu haini sa tag-ikagiyen
ku. 16 Hura ku ipagalbu sa pagsangyaw hu
Maayad ha Tultulanen taiyan haena sugu huDios.
Pinakahaluhid-u a gayed ku hari ku isangyaw sa
Maayad ha Tultulanen. 17 Ku buhaten ku haini
hu kanak da ha pagbaya makadawat a hu suhul,
ba tumenged ta insalig haini kanak hu Dios kina-
hanglan ha buhaten ku gayed. 18 Inu man diay
sa suhul kanak? Saini iyan sa katenged ku hu
pagsangyaw hu Maayad ha Tultulanen ha hura
din bayad bisan pa ku amin ku ngaay katenged ha
igkauyag ku pinaagi taena.

19 Bisan pa ku hura ku labet duun hu bisan sin-
u ha etaw ba binuhat a ha suluguen hu alan ta
daw madakel sa makatuu. 20 Ku duun a hu mga
Judioiling adaan humga Judio tadaw makabig ku
sidan duun hu pagtuu ki Cristo. Bisan pa ku hura
a kasakup hu Kasuguan hi Moises ba agtumanen
ku haini ta daw makabig daan sa tagtuman hu

Kasuguan. 21 Ku duun a hu kena mga Judio hari
ku agtumanen sa Kasuguan hu mga Judio ba ag-
ilingan ku sa kena mga Judio tadaw makabig daan
sidan duun hu pagtuu. Harl haini tagpasabut ha
ag-endaan ku sa Kasuguan hu Dios ba agtumanen
ku gayed sa sugu hi Cristo. 22Duun hu mga maluya
hu pagtuumigmaluluy-en a diya ta kandan ta daw
madasig ku sidan. Binuhat ku sa kaugalingen ku
ha angayan hu bisan sin-u ta daw maluwas sa
duma kandan. 23 Tagbuhaten ku haini ta daw
makalekep sa Maayad ha Tultulanen daw pinaagi
taini makadawat a hu panalangin tumenged hu
mga tuminuu.

24 Natun-an nuy en ha ku amin taglumba
madakel sa agtampu ba sabuwa da gayed sa
pakadaeg daw agkailahan hubales. Amanilingan
nuy haena sa taglumba ha agpaniguru gayed ha
iyan makadaeg. 25 Saena ha agtampu hu lumba
kinahanglan ha tagpugung hu kaugalingen dan
ta daw hura makasamuk kandan. Agbuhaten
dan haena ta daw mailahan hu bales ha agka-
hanaw da, ba sikuy maniguru kuy ta daw maila-
han kuy hu bales ha hari en gayed agkahanaw.
26 Iyan haini hinengdan ha ag-ilingan ku haena
sataglumba ha agpaniguru gayed payanaen duun
hu daeganan, daw iling a daan hu tagpasumbaga
ha sigi ku da ig-igu sa sumbag ku. 27 Tagpugung
a hu kaugalingen ku ta kan ku natudluan ku sa
duma ba iyan a man diay hura din bales.

10

Mga Pasidaan

1 Mga suled, agkabayaan ku ha mahenhenaan
nuy su mga gin-apuan taw ha gabun sa pan-
ulu dan daw nabuhat sa dalan diya ta dagat
aman nakalayun sidan. 2 Pinaagi taena ha
gabun daw hu paglayun dan hu dagat iling
hu nabautismuwan sidan ha iyan timaan hu
pagsunud dan ki Moises. 3 Su duun sidan
hu pinakabulung-bulung ha lugar alan sidan

nakakaen hu kalan-enen ha in-ila kandan hu Dios
4 daw nakainum daan sidan hu wahig ha im-

patuga hu Dios duun hubatu. Subatuiyan timaan
ha si Cristo duma kandan. 5 Bisan pa taena sa
Dios hura gayed kabaya-baya hu mga buhat hu
kadakela kandan aman nangamatay sidan duun
taena ha pinakabulung-bulung ha lugar.

6 Saena ha mga hitabu iyan pasidaan kanuy
ha hari kuy mabaya hu pagbuhat hu madaet il-
ing taena. 7 Hari kaw gayed sumimba hu mga
diyus-diyus iling hu binuhat hu duma kandan ta
amin insulat ha lalang hu Dios ha tagyanaen “Sa
mga etaw mig-amul-amul hu pag-inum daw hu
pagkaen taena ha inhalad duun hu mga diyus-
diyus dayun migsayawa sidan.” 8 Kinahanglan
ha harli kuy magbuhat hu malaw-ay iling hu
binuhat hu duma kandan ta tumenged taena
duun hu nangkaaldaw kaluwaan daw tatulu ha
libu sa nangamatay kandan. ° Kinahanglan ha
hari taw gayed sulayan sa Dios iling hu binuhat
hu duma kandan ta sinilutan sidan daw nanga-
matay pinaagi hu mga bunsalagan ha namanga-
gat. 10Hari kuy daan magtamudmud iling hu bin-
uhat hu duma kandan ta pinanhimatayan sidan
hu balinsuguen hu Dios.

11 Saena ha nahitabu kandan iyan pasidaan
kanuy. Insulat haini ta daw matudluan kuy ta
madani en matuman sa intagna su anay. 12 Aman
sinyu sa taghena-hena ha malig-en gayed sa pag-
tuu din mag-andam kaw ta kan ku makasala kaw.
13 Bisan inu sa pagsulay ha makauma diyan ta
inyu hari kaw en taena mabag-uwan. Sa Dios
agkasaligan gayed daw hari din itugut ha panu-
layen kaw labaw pa di hu maantus nuy, ta ku
panulayen kaw sa Dios iyan tag-ila inyu hu bis-ay
hu pag-antus taena ta daw hari kaw makasala.

Sa Pagsimba Hu Mga Diyus-diyus Daw Sa Pani-
hapun Hu Ginuu

14Iman minahal ku ha mga suled, maglikay kaw
hu pagsimba hu mga diyus-diyus. 15 Henhenaa
nuy haini sa inikagi ku ku laus ba daw ku kena
ta matatau kaw en maghena-hena. 16 Ku tag-amul-
amul kuy hu pagsaulug hu Panihapun hu Ginuu
hari ba tagsabuwa kuy man hu pag-inum taena
ha pigpasalamatan taw haiyan timaan hulangesa
hi Cristo ha impamalas hu mga sala taw? Daw
saena ha supas pigsabuwahan taw hu pagkaen ha
iyan timaan hulawa hi Cristo ha minatay duun hu
krus. 17 Tumenged ta sabuwa da sa supas bisan pa
ku madakel kuy ba nasabuwa kuy gayed ta alan
kuy nakakaen duun taena ha sabuwa ha supas.

18 Henhenaa nuy sa batasan hu mga kali-

watan hi Israel ha sa nakakaen taena ha in-
halad hu Dios nasabuwa sidan hu pagsimba hu

Dios. 19 Igpasabut ku iman inyu ha hura pulus
hu larawan daw hu inhalad duun hu mga diyus-
diyus, 20 ba sa mga etaw ha hura makakilala

hu Dios duun da sidan nakaghalad hu mga bu-
saw. Aman pinaagi taini hari ku agkabayaan ha
umamul kaw kandan hu pagsimba taena ha mga
busaw. 21 Sinyu sa mga tumutuu, hari mabaluy
ha kumaen kaw daw uminum kaw hu paghena-
hena hu kamatayen hu Ginuu dayun umamul kaw
daan hu pagkaen taena ha inhalad dan duun hu
mga busaw. 22 Agkabayaan nuy ba diay ha ma-
pauk sa Dios inyu? Abi nuy ba ha gamhanan kaw
di kandin?

Sa Kalibriyanan Hu Mga Tumutuu

23 Amin nuy napaliman ha “Mabaluy taw

buhata sa alan ha kena madaet.” _Saini laus
gayed ba henhenaa nuy daan ha hari haini alan

makapaayad kanuy. Mahimu taw buhata sa
alan ba hari sa alan makapalig-en hu pagtuu
taw. 24 Hari taw ngaay iyan da henhenaen sa
makapaayad hu kaugalingen taw ba iyan daan sa
makapaayad hu duma ha mga etaw.

25 Mabaluy ha malit kaw hu bisan inu ha karni
ba hari nuy en haena susiyen ku inhalad ba duun
hu diyus-diyus ta daw hura makapasamuk hu
hena-hena hu bisan sin-u. 26 Ta sa lalang hu Dios
tagyanaen “Sa kalibutan daw sa alan ha mga tagu
duun kandin hu Dios.”

27 Ku imbitahen kaw hu kena tumutuu ha ku-
maen diya ta balay din dumiya kaw ku agkabaya

kaw. Bisan inu sa itangel din inyu kan-en nuy, ba
hari nuy en iinsa ku inhalad ba haena duun hu
diyus-diyus ta daw hura makapasamuk hu hena-
hend hu bisan sin-u. 2829 Ba ku amin umikagi
diyan ta inyu hu “Saini inhalad duun hu mga

diyus-diyus” hari kaw gayed agkaen taena tu-
menged hu tag-ikagi diyan ta inyu ta daw hari

masamuk sa hena-hena din.
Ba ku amin manginginsa ha magyanaen “Ku

mabaluy ha kan-en ku sa bisan inu imba a hari
agkaentaenahaabihudumahamadaet? 30Ku ag-
pasalamatan ku duun hu Dios sa alan ha pagkaen
imba a man sawaya hu etaw?”

31 Ba ikagiyen ku inyu ha ku kumaen kaw daw
ku uminum kaw daw ku bisan inu sa buhaten nuy
kinahanglan ha buhaten nuy haena hu pagdaye
hu Dios. 32 Hari nuy agbuhata sa bisan inu ha
igpakasala hu bisan sin-u, ku Judio man daw ku
kena daw ku tumutuu ba duun hu Dios, 33 iling
ha agsiguruwan ku iman ha mabaya-baya sa alan
ha mga etaw hu bisan inu ha agbuhaten ku. Ta
kena ku iyan taghenhenaen sa makapaayad hu
kaugalingen ku ba iyan sa makapaayad hu duma
ha mga etaw ta daw maluwas sidan.

11

I Amanilingan a inyu iling ha inilingan ku daan

si Cristo.
Sa Hustu Ha Buhat Hu Pagsimba

2 Nadaye ku gayed inyu ta hari a inyu agkali-
patan daw agpangesegan nuy sa intudlu ku inyu.

3 Iman agkabayaan ku ha masabut nuy gayed
ha si Cristo iyan agalen hu mga maama daw
sa maama iyan daan agalen hu asawa din daw
si Cristo migmatinumanen hu Dios. 4 Ku amin
maama ha tag-ampu daw ku tagsaysay ba hu
igpaikagi hu Dios ba taglumbung haena, pina-
gagayhaan din gayed sa kandin ha kaugalingen.

> Ba ku amin bahi ha tag-ampu daw ku tagsaysay
ba hu igpaikagi hu Dios daw hura maglumbung,
saena pinakagalugayha gayed ta agkailing haena
hu inepawan ta madaet ha bahi. 6 Ku sa bahi
hari maglumbung maayad pa ha epawan en. Ba
tumenged ta pinakagalugayha haini kinahanglan
ha maglumbung gayed sa bahi. 7 Ba sa maama
kinahanglan ha hari maglumbung ta igpadayag
din sa katenged hu Dios. Sa bahi iyan tagpadayag
hu katenged hu maama. 8 Ta sa nauna ha maama
hura ibata hu bahi ba sa bahi iyan napuun duun
hu lawa hu maama, ® daw hura buhata hu Dios
sa maama para hu bahi ba sa bahi binuhat para
hu maama. 10 Iyan haini hinengdan ha sa bahi
kinahanglan gayed ha maglumbung ta daw bisan
sa mga balinsuguen makatuen ha matinumanen
haena hu asawa din.

11 Bisan pa taini sikuy sa mga tumutuu hu Ginuu
magbinuliga kuy gayed sa maama daw sa bahi.
12 Su anay sa bahi napuun duun hu maama ba
iman sa maama ighata hu bahi, daw saini ha alan
duun napuun hu Dios.

13 Henhenaa nuy ku inu sa maayad duun hu
inyu ha kaugalingen. Maayad ba hu bahi ku
mag-ampu duun hu Dios ha hari maglumbung?
14 Kena ba iyan batasan nuy ha pinakagalugayha
sa maama ku malayat sa buhuk din? 15 Ba
maayad gayed sa bahi ku malayat sa buhuk din
ta iyan haena ikadagway din daw iyan haena in-
ila kandin iling ha lumbung din. 16 Ba ku amin
makigsawala mahitenged taena ikagiyi ha siak
daw sa alan ha mga tumutuu bisan hindu iyan
gayed haini batasan ha tagsunuren day.

Sa Panihapun Hu Ginuu

17 Amin pa hari ku inyu madaye duun, ta ku
tag-amul-amul kaw hura din gayed pulus ta ba
da pakaila inyu hu kadaetan. 18 Una hu alan
napaliman ku ha ku tag-amul-amul kaw ba kaw
da tagsawala. Agkatuuwan ku haini ha laus. 19Ba
kinahanglanen haini ta daw makilala taw ku sin-
u inyu sa laus ha tumutuu. 20 Ku tag-amul-amul
kaw hu pagsaulug hu Panihapun hu Ginuu sa
paagi nuy kena gayed maayad 21 ta sa duma inyu
tagpaagaw-agawa, aman sa duma agkaaminan en
ba sadumanangabuhi-buhi daan. 22Imba nuy tag-
tameyesa sa mga tumutuu diyan daw imba nuy
agpagagayhaisa mga makaluluuy? Abinuy gid ha
dayeen ku inyu taena ha buhat nuy. Maayad pa
ngaay ku diya kaw da agkaen ta balay nuy.

23 Iman igtudlu ku inyu sa intudlu daan kanak
hu Ginuu ha su agpanihapun si Jesus duma hu
mga tinun-an din duun taena ha daleman ha
iyan daan kalimbungi kandin tuminimu hu supas
24 daw ampui haena. Dayun pinangebing din
daw ikagi hu “Iyan en haini lawa ku ha ighalad
para inyu. Kan-a nuy hu paghena-hena kanak.”
25 Su makapenga sidan kumaen tinimu hi Jesus
sa tasa daw ikagi hu “Iyan haini langesa ku ha
timaan hu bag-u ha kasabutan hu Dios daw hu
kaet-etawan. Inuma nuy haini daw sigi nuy da
pagbuhaten hu paghena-hena kanak.” 26 Ta kada
buhaten nuy haini tigtultul nuy sa kamatayen hu
Ginuu hangtud hu pagliku din.

27 Ba ku agsaulugen sa Panihapun hu Ginuu
daw amin maal en agkaen hu supas daw ag-

inum saena nakasala duun hu Ginuu ta hura
din gayed tahura haena. 28 Aman kinahanglan

ha susiyen gayed hu kada sabuwa sa kaugalin-
gen din daw human kaen taena ha supas daw
inum. 29 Ta saena ha agkaen daw ag-inum ba hari
pakasabut hu kahulugan taena, aghimuwen din
sa kaugalingen din ha masilutan hu Dios. 30 Iyan
haini hinengdan ha madakel inyu sa maluya daw
daluwanen daw sa duma nangamatay. 3! Ba ku
laus ha nasusi taw sa kaugalingen taw hari kuy
aghukuman. 32 Saini ha paghukum kanuy hu
Ginuuiyan kabaldenga din kanuy ta daw hari kuy
makalagkes hu silut hu kena pa mga tumutuu.

33 Aman mga suled, ku mag-amul-amul kaw hu
pagkaen magdengan kaw gayed. 34 Ku amin inyu
agkauhul en kinahanglan ha diya da kaen ta balay
din ta daw hari kaw mahukuman tumenged hu
pag-amul-amul nuy.

Amin pa ngaay ag-ikagiyen ku inyu ba daw en
ku makadiyan ad.

12

Sa Katatau Ha In-ila Hu Balaan Ha Ispiritu

IIman mga suled, mahitenged hu katatau ha
in-ila kanuy hu Balaan ha Ispiritu iyan haini ag-
ikagiyen ku inyu ta daw matun-an nuy gayed.
2Natun-an nuy ha su anay ha kena kaw pa tumu-
tuu nauwit kaw hu pagsunud taena ha mga diyus-
diyus ha hura din gahem daw tumenged taena
nangalaag kaw. 3 Aman ikagiyen ku inyu ha sa
etaw ha inulinan hu Balaan ha Ispiritu ha sinugu
hu Dios hari mabaluy ha magtameyes ki Jesus.

Daw hura daan bisan sin-u ha makaikagi ha si
Jesus na Ginuu taw ku hura daan ulini hu Balaan
ha Ispiritu.

4Sa katatau ha in-ila kanuy hu Balaan ha Ispir-
itu hura gayed mag-iling ba duun da daan na-
puun hu Balaan ha Ispiritu. > Hura mag-iling
sa igpabuhat hu Dios hu kada sabuwa kanuy ba
sabuwa da gayed sa Ginuu taw. 6 Madakel daan
sa mga paagi taw ba sabuwa da ha Dios sa mig-ila
hu katatau duun hu kada sabuwa kanuy.

7 Sa kada sabuwa kanuy inilahan hu katatau
ta daw mabuligan taw sa mga duma taw. 8 Sa
duma pinaagi hu Balaan ha Ispiritu inilahan hu
pagpakatuen hu kamatuuran daw sa duma inila-
han hu kaalam hu pagsaysay taena. 9 Sa duma
pinaagi hu Balaan ha Ispiritu inilahan hu kabis-
ay duun hu pagtuu daw amin daan ginaheman
ta daw maulian din sa agkangadaluwan. 10 Sa
duma pakabuhat hu belenganen daw sa duma
pakasaysay hu igpaikagi hu Dios. Amin daan
inilahan hu katatau hu pagkilala ku Balaan ba ha
Ispiritu daw ku busaw ba. Sa duma pakaikagi hu
hari agkasabut ha inikagiyan daw sa duma daan
pakahubad taena. 11 Saini alan duun napuun
hu Balaan ha Ispiritu ha in-ila hu kada sabuwa
sumala hu pagbaya hu Dios.

Sa Mga Bahin Hu Lawa

12 Sa lawa sabuwa da ba madakel ha bahin.
Iling daan taena bisan ku madakel kuy ba sabuwa

kuy da ha lawa hi Cristo. 13 Ta sikuy, sa Judio
daw sa kena, sa ulipen daw sa kena, alan kuy
nabautismuwan pinaagi hu sabuwa da ha Balaan



1 Taga-Corinto 12:14 xXxxii 1 Taga-Corinto 12:26

ha Ispiritu, aman sabuwa kuy da ha lawa daw
inulinan kuy alan hu sabuwa da ha Balaan ha
Ispiritu.

14 Sa lawa hu etaw madakel gayed ha bahin.
15 Ku pananglitan umikagi sa paa ha “Tumenged

ta kena a alima kena a bahin hu lawa” saena hari
gayed mabaluy ha kena bahin hu lawa. 16 Daw

ku sa talinga magyanaen “Tumenged ta kena a

mata kena a bahin hu lawa” saena hari daan
mabaluy. 17 Ku sa lawa hu etaw pulus da mata

in-inuwen din man sa pagpakapaliman? Daw ku
salawa pulus da daan talinga in-inuwen din daan
sa pagpakanadeg? 18 Ba sa alan ha bahin hu lawa
in-ugsak hu Dios sumala hu igkabayai din duun.
19 Ku sa lawa sabuwa da ha bahin kena gayed
lawa. 20 Ba saini binuhat hu Dios ha madakel ha
bahin ba sabuwa da ha lawa.

21 Aman sa mata hari din maikagiyan sa alima
hu “Hari ku ikaw agkinahanglanen.” Iling daan
hu ulu ha hari makaikagi duun hu paa hu “Hari
ku ikaw agkinahanglanen.” 22 Ba sa bahin hu
lawa ha ba su hura din pulus iyan gayed mahi-
nengdanen, 23 daw saena ha bahin ha ba su hura
din dengeg iyan taw gayed ag-alimahan. Sa bahin
hu lawa ha kena maayad tag-ahaen agtambunan
taw, 24 ba saena ha maayad en tag-ahaen hari taw
en agtambunan. Binuhat hu Dios sa lawa taw
daw pinaalimahan din kanuy sa mga bahin ha ba
su hura din ayuwa pulus 25 ta daw sa mga bahin
hu lawa hari magsawala ba magbinuliga gayed
sidan. 26 Ku sa sabuwa ha bahin agkasakitan sa
alan ha lawa tag-antus daan, daw ku sa sabuwa
agdayeen sa alan agkalipay daan.

27 Alan kaw en lawa hi Cristo daw sa kada
sabuwa inyu iyan bahin hu lawa din. 28 Sa kada

sabuwa ha tumutuu amin din buluhaten ha hura
mag-iling. Sa duma binuhat hu Dios ha mga apos-

toles daw sa duma iyan pakasaysay hu igpaikagi

hu Dios. Amin daan manunudlu daw sa duma
pakabuhat hu mga belenganen. Sa duma pakauli

hu agkangadaluwan daw amin daan matinaban-
gen. Sa duma pangulu daw amin daan agpakaik-
agi hu hari agkasabut ha inikagiyan. 29Hari gayed
mabaluy ha alan kuy en apostoles daw alan kuy
en makasaysay hu igpaikagi hu Dios daw alan
kuy manunudlu. Hari daan mabaluy ha alan
kuy en magbuhat hu belenganen 30 daw alan kuy
makauli hu agkangadaluwan. Hari daan mabaluy
ha makaikagi kuy alan hu harl agkasabut ha
mga inikagiyan daw alan kuy makahubad taena.
31 Aman panayua gayed duun hu Dios ha iila inyu
sa katatau ha tungkay mapuslanen.

Ba amin ku pa igpadayag inyu ha tungkay
labaw ha paagi.

13

Sa Pagpalangga

1Bisan ku matatau a hu pag-ikagi hu mga inik-
agiyan dini ta kalibutan daw natun-an ku daan
sa inikagiyan hu mga balinsuguen hu Dios ba
ku hura ku pagpalangga duun hu mga duma
ku, saena hura din pulus ta ba a da agkailing
hu pinakauleg ha agung daw bagtingan. 2 Ku
matatau a hu pagsaysay hu igpaikagi hu Dios daw
natun-an ku daan sa inlilung su anay daw sa alan
ha katatau daw ku mabis-ay daan sa pagtuu ku

ha bisan sa mga bubungan makahalin ba ku hura
ku pagpalangga, saena hura din gayed pulus. 3 Ku
ipan-ila ku sa mga katigayunan ku daw pabigsu-
lan ku sa lawa ku ba ku hura ku pagpalangga,
saena hura din daan pulus.

4 Sa amin din laus ha pagpalangga tagpailub
daw amin din kaluuy, kena daan masinahen daw
kena galbuwen, hari tagpalabaw-labaw 5> daw
kena madaet sa batasan din, kena daan matinu-
manen hu kaugalingen din daw hari laus agka-
pauk, hari daan tagdumut. 6 Hari agkabaya-
baya hu madaet ba sa agkabaya-bayaan din iyan
sa pagkamatareng. 7 Sa amin din laus ha pag-
palangga tagpailub duun hu alan daw agsalig hu
duma din. Bisan ku agkasayep sa duma din taghi-
namen din haena ha magbuhat da hu maayad,
saena tag-antus daan hu bisan inu ha malegen.

8 Sa pagpalangga hari gayed agkatapus. Sa
katatau hu pagsaysay huigpaikagi hu Dios maawa
da haena. Sa katatau hu pag-ikagi hu hari
agkasabut ha inikagiyan maenda da, daw sa
kaalam agkahanaw da daan. 9 Ta sa katatau taw
daw sa pagsaysay hu igpaikagi hu Dios kulang pa,

10 ba ku makauma asem si Cristo sa nakatuen hu
alan hura en gayed makulang. 11Suanayhabataa

pasahena-hena daw sa pag-ikagi ku kulang gayed,
ba su makagulang ad en inendaan kud su binata
ha mga buhat. 12Ku dini kuy pa taini ha kalibutan
sa katatau taw agkailing hu alung duun hu ispihu
ha kena ayuwa mapayag, ba duun hu hudiyan
ha aldaw maaha taw gayed si Cristo. Duun asem
taena ha panahun matun-an taw da sa hura taw
pa iman katun-iiling ha sa Dios nakatuen hu alan

mahitenged kanuy.

13 Iman amin tatulu ha hari gayed agkahanaw.
Saena iyan sa pagtuu taw hu Dios, sa paghinam
taw hu insaad din kanuy daw sa pagpalangga taw
hu mga duma taw. Ba sa labaw gayed duun taini
iyan sa pagpalangga taw hu mga duma taw.

14

Sa Pag-ikagi Hu Hari Agkasabut Ha Inikagiyan
1Paniguruwi nuy gayed sa laus ha pagpalangga
daw panayua daan sa katatau duun hu Dios
pinaagihu Balaan haIspirituilabien sa pagsaysay
hu igpaikagi hu Dios. 2 Ta ku amin tag-ikagi hu
hari agkasabut ha inikagiyan saena pakiglalang
hu Dios, ba sa mga duma din hari pakasabut
kandin tumenged ta sa impaikagi kandin hu Bal-
aan ha Ispirituinheles sa kahulugan taena. 3Ba sa
etaw ha tagsaysay hu igpaikagi hu Dios iyan din
ag-ikagiyan sa mga duma din ta daw malig-enan
sa pagtuu dan daw madasig daan sidan daw bisan
duun hu mga malegen malipayen sidan. 4 Saena
ha tag-ikagi hu hari agkasabut ha inikagiyan iyan
da mabuligan din sa kaugalingen din, ba saena ha
etaw ha tagsaysay huigpaikagi hu Dios mabuligan
din daan sa alan ha mga tumutuu ha tagkaamul-
amul. > Maayad ngaay ku alan kaw en makaikagi
hu hari agkasabut ha inikagiyan, ba tungkay pa
maayad ku makasaysay kaw hu igpaikagi hu Dios.
Saena ha tagsaysay hu igpaikagi hu Dios labaw pa
gayed di hu tag-ikagi taena ha hari agkasabut. Ba
ku amin taena makahubad diya ta kandan amin

§ihapun pulus ta mabuligan man sa alan ha mga
umutuu.

6 Mga suled, ku dumiyan a daw umikagi a hu
hari agkasabut inu man sa mapulusan nuy duun?
Maayad pa ku ipadayag ku inyu sa lalang hu Dios
daw ku saysayen ku inyu sa igpaikagi hu Dios daw
ku tudluan ku inyu hu kamatuuran. 7 Bisan pa
sa mga sista daw sa mga pulala, ku kena hustu
sa kapadaginga duun hari taw gayed agkatun-an

ku inu sa tukar duun. & Daw ku kena hustu sa
lageng hu trumpita duun hu gira sa mga sundalu

hari gayed pakatuen ku kan-u sidan mangandam
hu pakigsaba. 9Iling daan inyu ku mag-ikagiya
kaw hu hari agkasabut hu mga duma nuy in-
inuwen dan sa pagpakatuen hu inikagi nuy? Hura
gayed pulus taena. 19 Madakel sa inikagiyan dini

ta kalibutan daw sa kada sabuwa taena_amin
din kahulugan. 11 Ba ku amin mag-ikagi dini ta

kanak ha harl agkasabut saena ba su langyaw.
121ling daan haena inyu. Tumenged ta tungkay
kaw agkabaya ha mailahan kaw taena ha ig-ila
hu Balaan ha Ispiritu panayua nuy sa katatau
ha makapalig-en hu pagtuu hu mga tumutuu ha
tagkaamul-amul.

13 Aman ku amin diyan ta inyu tag-ikagi hu hari
agkasabut ha inikagiyan kinahanglan ha manayu
haena hu katatau hu paghubad taena ha pig-
ikagi din. 14 Ta ku mag-ampu a pinaagi hu hari
agkasabut ha inikagiyan sa hena-hena ku hari
pakaduyug taena. 15 Sa maayad ha buhaten ku
na mag-ampu a pinaagi hu Balaan ha Ispiritu
daw mahubad haena ta daw masabut ku daan,
daw ku magkanta a gaheman gayed hu Balaan ha
Ispiritu ta daw masabut ku daan. 16 Ta ku hari
haena mahubad sa mga etaw hari makaduyug

inyu duun hu pagpasalamat nuy hu Dios ta saena
hari dan agkasabut. 17 Bisan pa ku maayad sa pag-

ampu nuy ba hari makabulig hu duma ha mga
tumutuu.

18 Tagpasalamatan ku gayed sa Dios ta labaw a
di inyu hu katatau hu pag-ikagi hu hari agkasabut
ha inikagiyan. 19 Ba ku tagkaamul-amul sa mga
tumutuuigpalabikupahamababa dasapag-ikagi
ku ba masabut nuy di sa malugayad ba hari nuy
en daan agkasabut.

20 Mga suled, hari kaw tagbinata hu hena-hena
nuy. Ilingan nuy sa bata ha hari agpakatuen
tagbuhat hu madaet daw ipagulang nuy sa mga
hena-hena nuy. 21 Amin insulat ha lalang hu Dios
ha tagyanaen
“Sinyu sa mga Judio, igpadiyan ku sa duma ha
mga etaw hu pagtudlu inyu ha sa inik-
agiyan dan kena iling hu inyu, ba bisan
pa taena hari kaw gihapun magpaliliman
kanak.”

Iyan haena inikagi hu Dios.

22 Aman sa pag-ikagi hu hari agkasabut ha inik-
agiyan iyan timaan duun hu kena mga tumutuu,
ba sa katatau hu pagsaysay hu igpaikagi hu Dios
in-ila haena ta daw madasig sa mga tumutuu.
23 Ku magkaamul-amul kaw daw alan kaw en
mag-ikagi hu hura mag-iling ha inikagiyan ha
hari agkasabut dayun sumeled daan sa bisita daw
ku kena ba tumutuu, hari ba sidan makaikagi
ha mga libeg kaw? 24 Ba ku sa kada sabuwa
inyu magsaysay hu igpaikagi hu Dios saena ha
sumineled makasabut gayed ha makasasala tu-
menged taena ha napaliman din daw iyan en

haena makahukum kandin 25 ta sa mga madaet
ha hena-hena din ipadayag diya ta kandin. Dayun
makaghinulsul haena daw sumimba hu Dios ha
magyanaen “Laus gayed ha sa Dios dini ta inyu.”

Sa Angayan Ha Agbuhaten Duun Hu
Tagkaamul-amul Ha Mga Tumutuu

26 Mga suled, ku mag-amul-amul kaw hu
pagsimba iyan haini buhaten nuy. Sa sabuwa
inyu magkanta hu pakadayé hu Dios, sa duma
magtudlu daw sa duma magpadayag hu lalang
hu Dios, sa duma mag-ikagi hu hari agkasabut
ha inikagiyan daw sa sabuwa iyan maghubad
taena. Bisan inu sa agbuhaten nuy kinahanglan
ha saena makapalig-en hu pagtuu nuy. 27 Ku amin
inyu mag-ikagi hu hari agkasabut ha inikagiyan
kinahanglan ha daruwa da daw ku tatulu ba sa
magsuhi hu pag-ikagi daw amin daan maghubad
taena. 28 Ba ku hura diyan ta inyu makahimu
hu paghubad taena kinahanglan ha maghagteng
kaw en daw makiglalang hu Dios duun da hu
kaugalingen nuy ha paghena-hena.

29 Saena ha tagsaysay hu igpaikagi hu Dios

daruwa da daan daw ku tatulu ba sa umik-
agi na sa duma magpaliliman daw magsusi ku

duun ba haena napuun hu Dios daw ku kena.
30 Ku amin impadayag duun hu sabuwa ha tag-
pinuu diyan ta inyu kinahanglan ha humagteng
sa sabuwa ta daw makaikagi daan haena sa duma
din. 31 Mahimu ha alan kaw magsaysay hu ig-
paikagi hu Dios ba magsuhi kaw ta daw alan
kaw matudluan daw madasig kaw daan. 32 Saena
ha tagsaysay hu igpaikagi hu Dios kinahanglan

ha magpugung hu kaugalingen din 33 ta sa agk-
abayaan hu Dios iyan sa harl kuy malibeg ba
malinawen gayed.

Ku mag-amul-amul sa mga tumutuu duun hu
bisan hindu 34 kinahanglan ha sa mga bahi
maghagteng ta bisan duun hu Kasuguan hura
itugut ha umikagi sidan. 35 Ku amin dan pangin-
ginsa insaan dan sa asawa dan ku makauli sidan
diya ta balay dan, ta pinakagalugayha gayed hu
bahi ku mag-ikagiya duun hu tagkaamul-amul ha
mga tumutuu.

36 Diyan ba diay migsugud sa lalang hu Dios ta
inyudaw iyan kaw da ba diay natudluan hulalang
din? 37 Ku amin diyan ta inyu taghena-hena ha
makasaysay huigpaikagihu Dios daw ku amin din
pa lain ha katatau ha in-ila hu Balaan ha Ispiritu
kinahanglan ha kilalahen din gayed ha saini ha
insulat ku insugl hu Ginuu. 38 Ba ku hari din
agkilalahen haini bay-ani nuy tagpalilimani.

39 Aman mga suled, paniguruwi nuy gayed
sa pagsaysay hu igpaikagi hu Dios daw haril
nuy daan agbaldenga sa tag-ikagi hu hari nuy
agkasabut ha inikagiyan. 40 Ba kinahanglan ha
sa alan ha taghuhaten nuy hustu gayed daw ma-
linawen ha paagi.

15

Sa Katudluanan Mahitenged Hu Pagkabanhaw
HiJesuCristo
I Iman mga suled, agkabayaan ku ha hen-
henaen nuy gayed sa Maayad ha Tultulanen ha
insangyaw ku diyan ta inyu ha tinuuwan nuy daw

iyan daan haena nakapalig-en hu pagtuu nuy.
2 Pinaagi taena maluwas kaw gayed ku mange-
seg kaw duun taena ha intudlu ku inyu. Ba ku
umenda kaw hura gayed pulus hu pagtuu nuy.

3 Sa intudlu ku inyu ha mahinengdanen gayed
iyan sa intudlu daan kanak hu Dios ha si Cristo
migpakamatay tumenged humga sala taw sumala
hu insulat ha lalang hu Dios 4 daw inlebeng

haena ba duun hu ikatulu ha aldaw nabanhaw
da sumala hu insulat ha lalang hu Dios. 5 Dayun

migpaaha haena diya ki Pedro daw duun hu
duma ha mga apostoles. 6 Daw amin panahun
ha nangaamul-amul sa subra ha lalima ha gatus
ha sumusunud din dayun migpaaha haena diya
ta kandan, sa kadakela kandan bubuhay pa ba sa
duma minatay en. 7 Migpaaha da paman haena ki
Santiago daw duun hu alan ha mga apostoles.

8 Iyan a hudiyan ha nakaaha kandin bisan ku
iling a hu imbata ha hura pa kaebes 9 ta iyan a
kinahudiyanan duun hu mga apostoles daw kena
a man gani angayan ha ngaranan ha apostol tu-
menged ta pigpasipalahan ku sa mga tumutuu ki
Jesus. 10 Ba pinaagi hu grasya hu Dios nabuhat
a ha apostol daw sa grasya ha in-ila din kanak
amin din gayed pulus. Ta bisan pa iman labaw sa
nabuhat ku di hu duma, ba kena a iyan migbuhat
taena ta pinaagi da hu grasya hu Dios kanak. 11Sa
tigtudlu ku daw sa tigtudlu hu mga duma ku mig-
iling gayed daw iyan daan tinuuwan nuy.

Sa Pagkabanhaw Hu Mga Tumutuu

12 Sa tigtudlu day inyu iyan sa mahitenged ki
Cristo ha nabanhaw, ba sa duma inyu tag-ikagi

ha hura gayed pagkabanhaw. 13 Ku hari pa ngaay
agkabanhaw sa mga minatay si Cristo hura ngaay
daan banhawa. 14 Daw ku si Cristo hura pa ka-
banhaw saini ha pagtudlu day hura din gayed
pulus daw sa pagtuu nuy hura din daan pulus.
15-16 Ku iyan pa haini bidu diay sa tigtudlu day
mahitenged hu Dios ta inikagi day ha sa Dios
iyan migbanhaw ki Cristo. Ba ku laus pa ha hari
agkabanhaw sa minatay hura din ngaay banhawa

si Cristo. 17 Ku si Cristo hura banhawa hura
daan pulus hu pagtuu nuy ta hinukuman kaw en

tumenged hu mga sala nuy 18 daw saena ha mga
tumutuu ki Cristo ha nangamatay en hura diay

sidan kaluwas duun hu silut. 19 Ku iman taini
ha panahun amin taw hinam pinaagi ki Cristo ba

bidu diay haena iyan kuy tungkay pinakahaluhid-
u ha mga etaw.

20 Balaus gayed hasi Cristo nabanhaw daw iyan
haena nauna ha binanhaw ha hari en isab matay.
21 Pinaagi hu sabuwa ha etaw agpatay sa alan.
Iling daan taini pinaagi hu sabuwa ha etaw sa alan
ha mga etaw mangabanhaw gayed. 22 Tumenged
ta mga kaliwatan kuy ki Adan alan kuy manga-
matay, ba pinaagi daan hu pagpakigsabuwa taw
ki Cristo alan kuy gayed mangabanhaw. 23 Sa
nauna ha nabanhaw iyan si Cristo, dayun ku

lumiku haena sa alan ha tuminuu kandin ma-
banhaw daan. 24 Dyun asem taena makauma sa
katapusan ha panahun ha madaeg din sa alan

ha taghari daw sa amin din kagahem, dayun itu-
gyan din duun hu Dios ha Amay din sa tagharian
din. 25 Ba kinahanglan ha maghari pa si Cristo
taman ha sa alan ha mga kuntra din madaeg hu

Dios. 26 Sa katapusan ha agdaegen din iyan sa
kamatayen. 27 Amin lalang hu Dios ha tagyanaen
“Duun taena buhaten hu Dios ha si Cristo iyan
maghari hu alan.” Saini ha “alan” tagpasabut
ha hura makalagkes duun sa Dios ta iyan haena
magbuhat ki Cristo ha Hari. 28 Ba ku sa alan
pagharian en hi Cristo magpasakup si Cristo hu
Dios ha Amay din ha iyan mig-ila kandin taena ha
kagahem hu paghari hu alan, aman sa Dios iyan
mabuhat ha Hari hu alan.

29 Ku kena haini laus inu diay sa pulus hu tag-
buhaten hu duma ha mga etaw ha tagpabautismu
tumenged hu duma dan ha minatay? 30 Sikay
daan, ku hari pa agkabanhaw sa minatay haril
kay ngaay sigi dumuun hu mga lugar hu pagpa-
nunultul hu lalang hu Dios bisan ku aghimatayan
kay. 31 Mga suled, laus gayed ha aldaw-aldaw
agkahena-hena ku ha himatayan a hu kena mga
tumutuu, ba sa tungkay ku iman igkabaya-baya
iyan kaw tumenged hu pagpakigsabuwa taw diya
ki Jesu Cristo ha Ginuu taw. 32 Inu man sa pulus
hu pag-antus ku taena ha pagpasipala kanak hu
mga etaw dini ta Efeso ku sa mga minatay en hari
man diay agkabanhaw? Ku hari agkabanhaw sa
minatay buhaten taw sa tag-ikagiyen humga etaw
ha tagyanaen “Magkaena daw mag-inuma kuy ta
asem na matay kuy en.”

33 Hari kaw gayed tagpalimbung hu mga etaw
ha iling taena. Timan-i nuy sa inikagi ha “Sa
pakigduma-duma hu madaet ha etaw pakadaet
hu maayad ha batasan.” 34 Magpanday kaw
maghena-hena daw enda kaw hu pagbuhat hu

madaet ta laus gayed ha sa duma inyu hura
makakilala hu Dios. Ikagayha nuy ngaay haini.

Sa Langitnen Ha Lawa

35 Amin manginginsa inyu hu “In-inuwen man
sa kabanhawa hu minatay en daw agkainu-inu
asem sa lawa taena?” 36 Mga buang-buang kaw
gayed. Henhenaa nuy ha sa binhi ha igpamula
hari agtubu ku hari ilebeng. 37 Saena ha igpamula
nuy sabuwa ha binhi ha hura pa tubu iling hu
hemay. 38 Sa Dios iyan tagbaya ku inu sa lawa hu
bisan inu ha binhi ku tumubu.

39Hura gayed mag-iling sa lawa hu mga tinang-
haga hu Dios ta sa etaw lain ha kalasi daw sa man-
anap lain daan, sa mga tagbis daw sa isda hura
daan mag-iling. 49 Amin daan mga tinanghaga
diya ta langit daw amin daan dini ta kalibutan,
saena pulus gayed madagway bisan ku hura mag-
iling. 41 Sa kasiga hu aldaw daw sa anlag hu bulan
hura daan mag-iling, daw bisan sa mga bituen
hura gihapun mag-iling sa kadagway dan.

42 Jling daan taena ku mabanhaw sa mga mi-
natay, ta sa lawa ha inlebeng agkaledak da ba
sa lawa ha agkabanhaw hari en gayed agpatay.
43 Ku iglebeng sa lawa hu minatay pinakadaet-
daet gayed, ba ku mabanhaw asem haena tagpan-
galuanlag daw amin din daan gahem. 44 Saena ha
iglebeng kalibutanen ha lawa ba ku mabanhaw
asem bag-u en ha lawa.

Sa lawa taw iman para da taini ha kalibutan ba
sa agkabanhaw asem ha lawa angayan ta langit.
45 Sa insulat ha lalang hu Dios tagyanaen “Sa
nauna ha etaw ha si Adan inilahan hu Dios hu

gahinawa” ba sahudiyan ha Adan ha i Cristoiyan
tag-ila hu kinabuhi. 46 Sa nauna ha kinabuhi dini
da ta kalibutan dayun sa kinabuhi ha hura din
katapusan diya ta langit. 47 Sa nauna ha Adan
binuhat hu Dios pinaagi hu bugta, ba sa ikaduwa
ha iyan si Cristo diya napuun ta langit. 48Iling
ha si Adan binuhat pinaagi hu bugta sikuy sa mga
kaliwatan din iling daan kandin. Ba sikuy sa mga
sumusunud hi Cristo, mailing kuy daan ki Cristo
ku malugay. 49 Sa lawa taw iman agkailing hu
lawa hi Adan. Iling daan taena ha mailing kuy
asem Kki Cristo.

50 Mga suled, ag-ikagiyen ku inyu ha saini ha
lawa taw iman hari makaseled duun hu tagharian
hu Dios ta agkaledak da. 51-52 Palilimani nuy haini
sa inlilung su anay ha ag-ikagiyen kud iman inyu
ha duun asem taena ha panahun alan kuy man-
gahalin. Ta tigkan hiyupen sa trumpita dayun
sa nangamatay mangabanhaw ha hari en isab
matay daw sa mga bubuhay pa mangahalin daan.
53-54 Saini ha lawa taw ha agkaledak da ag-ilisan
hu hari en agkaledak daw hari en daan agpatay.

Ku mahitabu en haini matuman sa insulat ha
lalang hu Dios ha tagyanaen “Nadaeg en hu Dios

sa kamatayen.” 55 Daw inikagi daan ha
“Sa kamatayen hura din en gahem hu pagpasipala

huetaw.” .
56 Ta iyan sa sala pakapasipala hu etaw hu ka-

matayen, daw sa sala iyan sa pagsupak taw hu
Kasuguan. 7 Ba adagi gayed sa pagpasalamat taw
duun hu Dios ta sigi kuy da agpakadaeg pinaagi ki
Jesu Cristo ha Ginuu taw.

58 Aman minahal ku ha mga suled, hari kaw

gayed magduwa-duwa ba lig-eni sa pagtuu nuy.
Sigi nuy paniguruwi sa buluhaten hu Ginuu ta
natun-an nuy en ha amin gayed bunga duun.

16

Sa Bulig Hu Taglised

I Iman mahitenged hu pag-amuta nuy ha ig-
bulig taena ha mga taglised diya ta probincia ta
Judea buhaten nuy daan sa insugu ku duun hu
mga punduk hu tagkaamul-amul ha mga tumutuu
diya ta probincia ta Galacia. 2Ku Dominggo itapid
hu kada sabuwa inyu sa amut nuy sumala hu
agkangatimu nuy ta daw ku makauma a diyan
hari kaw en mag-amuta. 3 Ku makadiyan a asem
agsuguen ku diya ta Jerusalem sa agkasaligan nuy
ha mag-uwit taena ha amut nuy daw pauwitan

ku haena hu sulat. 4 Dumahan ku sidan ku kina-
hanglanen pa ha dumiya a ta Jerusalem.

Sa Mga Panugun Hi Pablo

5 Ag-elegan ku asem inyu diyan ku maipus a
diya ta probincia ta Macedonia ta sa hena-hena
ku ba a da agsagad diya. 6 Malugay a gid diyan
ta inyu ta daw ad en agdayun ku maiwas en sa
tilendeng na ku dumayun a mabuligan a daan
inyu. 7 Hari a agkabaya ku ba a da makahapit
diyan ta taghinam a gayed ha ku itugut hu Ginuu
makatima a diyan hu malugayad ha panahun.
8 Ba iman dini a pa ta Efeso taman ha maiwas sa
pagsaulug hu Aldaw hu Pentecostes 9 ta madakel
pa sa agkabaya agpaliliman hulalang hu Dios dini
bisan ku madakel daan sa agkuntra kanak.

10 Ku makauma diyan si Timoteo pandayai nuy
gayed ta suluguen daan haena hu Ginuu iling
kanak. 11 Tahuri nuy daw buligi nuy ku humi-
panaw payanaen dini ta kanak ta tagsalapen day
dini.

12 Si Apolos sa suled taw sigi ku ag-ikagiyan
ha dumiyan ta inyu duma hu mga suled taw ha
tumutuu ba hura din pa hena-hena hu pagdiyan.
Ba agdiyan da asem ku amin din higayun.

13 Mag-andam kaw gayed daw lig-eni sa pagtuu
nuy. Hari kaw agkahaldek ba ipaaha nuy ha
mabis-ay kaw gayed duun hu pagtuu. 14 Bisan inu
sa buhaten nuy sigi nuy ipaaha sa pagpalangga
nuy hu mga duma nuy.

15 Natun-an nuy en ha sa pamilya hi Este-
fanas iyan nauna ha nakatuu diyan ta probincia
ta Acaya daw intugyan dan sa kaugalingen dan
duun hu pagbulig hu mga tumutuu. 16 Aman
aghangyuen ku gayed inyu ha magmatinumanen
kaw kandan daw hu bisan sin-u ha tagbulig daan
duun hu buluhaten hu Dios. 17 Tungkay a nabaya-
baya su makadini si Estefanas, si Fortunato daw si
Acaico ta binuhat dan dini sa hari nuy agkabuhat,
18 ta nadasig a kandan iling ha dinasig kaw daan
kandan. Aman tahuri haini ha mga etawa.

Mga Pangamusta

19 Agpangamusta inyu sa mga punduk hu
tagkaamul-amul ha mga tumutuu dini ta
probincia ta Asia. Agpangamusta daan inyu
si Akila daw si Priscila duma hu alan ha mga
tumutuu ha tag-amul-amul duun hu balay dan.

20 Agpangamusta daan inyu sa alan ha mga suled
duun hu pagtuu dini.
Magkinamustahay kaw gayed ha malipayen.

21 Iyan a si Pablo sa migpirma taini ha panga-
musta,
22 Sjlutan gayed hu Dios sa alan ha hari tag-

palangga kandin. Maayad ku laus en lumiku sa

Ginuu. _ ) ) ]
23 Panalanginan kaw hi Jesu Cristo ha Ginuu.

24 Alan ku inyu pinalangga tumenged ta
nasabuwa kuy diya ki Jesu Cristo.

